
Ekstenktè yo se aparèy espesyal ki fonksyone 
avèk presyon epi ki degaje sibstans chimik 
oswa dlo pou etenn yon dife. Yo anpeche ti dife 
yo simaye, yo ede nan etenn dife yo jouk lè 
depatman ponpye rive, epitou yo kapab ede 
jwenn yon kote pou kouri sòti pou ou ak fanmi 
ou.

SA POU SONJE: Yon ekstenktè pa ranplase 
depatman ponpye.
Toujou rele depatman ponpye anvan – 
kèlkeswa jan ou panse dife a piti.

Kijan ekstenktè yo fonksyone?
Ekstenktè se yon reyaksyon chimik ki rele 
konbistyon. Dife bezwen konbistib, 
oksijèn ak chalè pou li ka boule. 
Ekstenktè yo aplike yon “ajan” k ap 
refwadi konbistib k ap boule a oswa k ap 
limite oswa retire oksijèn nan pou dife pa 
kapab kontinye boule. Yon ekstenktè 
kapab kontwole ti dife nan kay yo pi vit.
Chak kay ta dwe gen omwen yon 
ekstenktè. Men senpleman posede yon 
ekstenktè pa ase.
Yon tyè tout moun ki boule nan dife boule 
pandan y ap eseye kontwole oswa etenn 
yon dife. Ou bezwen bon kalite ekstenktè 
a, epi ou dwe konnen kijan ak kilè pou 
itilize li.

Pou opere yon ekstenktè: Tcheke etikèt ekstenktè ou pou jwenn eksplikasyon yo avèk detay.

Pou dife Klas A yo nan konbistib 
òdinè tankou bwa, papye, rad, twal 
ki kouvri mèb, plastik ak materyèl 
sanblab: itilize yon ekstenktè ki gen 
dlo oswa yon ekstenktè ki gen poud 
chimik epi ki gen nenpòt nan senbòl 
sa yo sou etikèt la.
Pou dife Klas B ki pran avèk likid ki 
ka fè flanm ak gaz, tankou grès 
kuizin, penti, lwil, kewozèn ak 
gazolin: itilize yon ekstenktè ki gen 
poud chimik oswa dyoksid kabòn epi 
ki gen nenpòt nan senbòl sa yo sou 
etikèt la.
PA JANM ITILIZE DLO.

Pou dife Klas C ki konsène 
ekipman oswa fil elektrik ki sou 
tansyon: itilize yon ekstenktè ki gen 
poud chimik oswa dyoksid kabòn epi 
ki gen nenpòt nan senbòl sa yo sou 
etikèt la. Si li posib, fèmen kouran 
elektrik la anvan. Depi kouran 
elektrik la fèmen, dife a ap vin klas A 
oswa klas B. PA JANM ITILIZE 

  Anvan ou envesti lajan ou nan youn oswa plizyè 
ekstenktè, anvizaje kote ou bezwen yo. Ki kote dife 
yo pi ka kòmanse pran? Ki kalite dife ki ta ka pran 
pi fasil? Se pa tout ekstenktè ki efikas sou tout 
kalite dife.
  Diskite sou bezwen ou yo avèk depatman ponpye 
zòn ou. Yo kapab ede ou chwazi pi bon kalite 
ekstenktè a pou lakay ou. Asire ou chwazi yon 
ekstenktè tout manm fanmi ou kapab itilize san 
pwoblèm.
  Mete ekstenktè yo yon kote ki fasil pou men ou 
rive. Pi bon kote a nan pifò sitiyasyon yo se 
senpleman andedan yon pòt oswa yon antre, lwen 
kote pou timoun jwenn yo. Pa mete yon ekstenktè 
toupre kote dife kapab pran. Lafimen, chalè oswa 
flanm nan yon dife ka anpeche ou jwenn ekstenktè 
a. Asire tout moun nan fanmi an konnen kote 
ekstenktè yo ye ak fason pou yo itilize ekstenktè 
yo.
  Achte ekstenktè ki nan lis yo aksepte sou plan 
nasyonal nan yon laboratwa tès, tankou 
Underwriter's Laboratories (UL) oswa Factory 
Mutual (FM). Ekstenktè yo klase kòm ABC se 
ekstenktè ki efikas sou pifò kalite dife yo.

Detektè lafimen yo nan premye liy defans ou 
kont dife. Yo kapab avèti ou lè ou gen yon 
dife menmsi li toujou piti ase pou etenn avèk 
yon ekstenktè epi, sa ki pi enpòtan an, yo 
kapab ba ou tan siplemantè pou ou ak pou 
fanmi ou deplase.
DEVLOPE EPI PRATIKE yon plan 
deplasman si gen dife nan kay la.
PA JANM RETOUNEN nan yon bilding ki 
pran dife pou okenn rezon.

Pa etenn yon dife sof si:

• ou rele depatman ponpye anvan. Yon 
ekstenktè pa ranplase depatman ponpye.

• dife a piti epi li p ap simaye. Yon dife 
kapab double nan gwosè li chak de (2) a twa 
(3) minit.

• ou kapab sòti deyò vit si ou pa kapab 
kontwole dife a. Pa kite ou pran nan pyèj. 
Asire dife a p ap boule ant ou ak kote w ap 
sòti a.

• ou gen bon kalite ekstenktè a pou sa k ap 
boule a. LI ETIKÈT LA! Konnen ki kalite 
ekstenktè ou genyen anvan gen yon dife.

• ekstenktè ou fonksyone. Enspekte 
ekstenktè yo yon fwa chak mwa pou detekte 
siy domaj, wouy, dega ak fuit. Yon ekstenktè 
ou dechaje an pati se yon ekstenktè ki vid.

• ou konnen kijan pou itilize ekstenktè ou. 
Li twò ta pou li eksplikasyon yo lè dife a ap 
boule. Patisipe nan yon klas fòmasyon sou 
ekstenktè nan kazèn ponpye zòn ou.

Itilize ekstenktè kòrèk la

SA POU SONJE:

Konnen
ekstenktè ou


